
saptamo’dhyayah
prathamah khandah

paramarthatattvopadesapradhanaparah sastho’dhyayah
sadatmaikatvanirnayaparatayaivopayuktah | na sato’rvagvikaralaksanani tattvani
nirdistanityatastani namadini pranantani kramena nirdiSya taddvarenapi
bhimakhyam niratiSayam tattvam nirdeksyami — $akhacandradar$anavat , itimam
saptamam prapathakamarabhate ; anirdistesu hi sato’rvaktattvesu sanmatre ca
nirdiste anyadapyavijnatam syadityasanka kasyacitsyat , sa ma bhuditi va tani
nirdidiksati ; athava sopanarohanavat sthuladarabhya stuksmam stuksmataram ca
buddhivisayam jnapayitva tadatirikte svarajye’bhiseksyamiti namadini nirdidiksati ;
athava namadyuttarottaravi§istani tattvani atitaram ca tesamutkrstatamam
bhumakhyam tattvamiti tatstutyartham namadinam kramenopanyasah | akhyayika tu
paravidyastutyartha | katham ? narado devarsih krtakartavyah sarvavidyo’pi san
anatmajnatvat susocaiva, kimu vaktavyam anyo’lpavijjantuh akrtapunyatisayo’krtartha
iti ; athava nanyadatmajnananniratiSayasreyahsadhanamastityetatpradarsanartham

sanatkumaranaradakhyayika arabhyate, yena sarvavijnanasadhanasaktisampannasyapi

naradasya devarseh Sreyo na babhtva,
yenottamabhijanavidyavrttasadhanasaktisampattinimittabhimanam hitva
prakrtapurusavat  sanatkumaramupasasada Sreyahsadhanapraptaye ; atah

prakhyapitam bhavati niratiSayasreyahpraptisadhanatvamatmavidyaya iti ||

adhihi bhagava iti hopasasada sanatkumaram naradasta ¥ hovaca yadvettha tena
mopasida tatasya tirdhvam vaksyamiti sa hovaca || 1 ||

adhihi adhisva bhagavah bhagavanniti ha kila upasasada | adhihi bhagava iti man-
trah | sanatkumaram yogisvaram brahmistham naradah upasannavan | tam nyayatah
upasannam ha uvaca — vyadatmavisaye kincidvettha tena tatprakhyapanena
mamupasida idamaham jane iti, tatah aham bhavatah vijnanat te tubhyam trdhvam
vaksyami, ityuktavati sa ha uvaca naradah ||

rgvedam bhagavo’dhyemi yajurveda ¥ samavedamatharvanam

caturthamitihasapuranam paficamam vedanam vedam pitrya ¥ raSim daivam



nidhim  vakovakyamekayanam  devavidyam  brahmavidyam  bhitavidyam
ksattravidyam naksatravidya ¥ sarpadevajanavidyametadbhagavo’dhyemi || 2 ||
rgvedam bhagavah adhyemi smarami, ‘yadvettha’ iti vijidanasya prstatvat | tatha
yajurvedam samavedamatharvanam caturtham vedam vedasabdasya prakrtatvat
ittihasapuranam  pancamam vedam vedanam bharatapancamanam vedam
vyakaranamityarthah | vyakaranena hi padadivibhagasah rgvedadayo jnayante ;
pitryam $raddhakalpam ; rasim ganitam ; daivam utpatajnanam ; nidhim
mahakaladinidhisastram ; vakovakyam tarkasastram ; ekayanam nitisastram ;
devavidyam niruktam ; brahmanah rgyajuhsamakhyasya vidyam brahmavidyam
Siksakalpacchandascitayah ; bhitavidyam bhutatan-tram ; ksatravidyam dhanurvedam
;  naksatravidyam jyautisam ; sarpadevajanavidyam sarpavidyam garudam
devajanavidyam gandhayuktinrtyagitavadyasilpadivijnanani ; etatsarvam he bhagavah
adhyemi ||

so’ham bhagavo man-travidevasmi natmavicchrutam hyeva me
bhagavaddrsebhyastarati Sokamatmaviditi so’ham bhagavah $ocami tam ma
bhagavafichokasya param tarayatviti tam hovaca yadvai kincaitadadhyagistha
namaivaitat || 3 ||

so’ham bhagavah etatsarvam janannapi man-travidevasmi
Sabdarthamatravijnanavanevasmityarthah | sarvo hi $abdah abhidhanamatram
abhidhanam ca  sarvam  mantresvantarbhavati | man-travidevasmi  man-
travitkarmavidityarthah | ‘mantresu karmani’ (cha. u. 7 | 4 | 1) iti hi vaksyati | na
atmavit na atmanam vedmi | nanvatmapi mantraih prakasyata eveti katham man-
traviccet natmavit ? na, abhidhanabhidheyabhedasya vikaratvat | na ca vikara
atmesyate | nanvatmapyatmasabdena abhidhiyate | na, ‘yato vaco nivartante’ (tai. u.
21 91| 1), ‘yatra nanyatpasyati’ (cha. u. 7| 24| 1) ityadiSruteh | katham
tarhi ‘atmaivadhastat’ (cha. u. 7 | 25 | 2) ‘sa atma’ (cha. u. 6 | 16 | 1) ityadisabdah
atmanam pratyayayanti ? naisa dosah | dehavati pratyagatmani bhedavisaye
prayujyamanah $abdah dehadinamatmatve pratyakhyayamane yatpariSistam sat ,
avacyamapi pratyayayati — yatha sarajikayam drSyamanayam senayam
chatradhvajapatakadivyavahite adr§yamane’pi rajani esa raja drSyata iti bhavati

Sabdaprayogah ; tatra ko’sau rajeti rajavisesaniripanayam



drSyamanetarapratyakhyane anyasminnadr§yamane’pi rajani rajapratitirbhavet —
tadvat | tasmatso’ham man-travit karmavidevasmi, karmakaryam ca sarvam vikara iti
vikarajna evasmi, na atmavit na atmaprakrtisvarupajna ityarthah | ata
evoktam ‘acaryavanpuruso veda’ (cha. u. 6 | 14 | 2) iti ; ‘yato vaco nivartante’ (tai.
u. 2| 9| 1) ityadisrutibhyasca | $rutamagamajnanamastyeva hi yasmat me mama
bhagavaddirsebhyo yusmatsadrSebhyah tarati atikramati $okam manastapam
akrtarthabuddhitam atmavit iti ; atah so’hamanatmavittvat he bhagavah Socami
akrtarthabuddhya santapye sarvada ; tam ma mam S$Sokasya $okasagarasya param
antam bhagavan tarayatu atmajnanodupena krtarthabuddhimapadayatu abhayam
gamayatvityarthah | tam evamuktavantam ha uvaca — yadvai kinca etadadhyagisthah
adhitavanasi, adhyayanena tadarthajnanamupalaksyate, jnatavanasityetat ,
namaivaitat , ‘vacarambhanam vikaro namadheyam’ (cha. u. 6 | 1 | 4) iti $ruteh ||
nama va rgvedo yajurvedah samaveda atharvanascaturtha itihasapuranah paficamo
vedandm vedah pitryo rasirdaivo nidhirvakovikyamekdayanam devavidya
brahmavidya bhutavidya  ksattravidya  naksatravidya  sarpadevajanavidya
namaivaitannamopassveti || 4 ||

nama va rgvedo yajurveda ityadi namaivaitat | namopassva brahmeti
brahmabuddhya — yatha pratimam visnubuddhya upaste, tadvat ||

sa yo nama brahmetyupaste yavannamno gatam tatrasya yathakamacaro bhavati
yo nama brahmetyupaste’sti bhagavo namno bhiya iti namno vava bhiyo’stiti
tanme bhagavanbravitviti || 5 ||

sa yastu nama brahmetyupaste, tasya yatphalam bhavati, tacchrnu — yavannamno
gatam namno gocaram tatra tasmin namavisayeasya yathakamacarah kamacaranam
rajia iva svavisaye bhavati | yo nama brahmetyupaste ityupasamharah | kimasti
bhagavah namno bhuyah adhikataram yadbrahmadrstyarhamanyadityabhiprayah |
sanatkumara aha — namno vava bhuyah astyeveti | uktah aha — yadyasti tanme
bhagavanbravitu iti ||

iti prathamakhandabhasyam ||

dvitiyah khandah



vagvava namno bhiiyasi vagva rgvedam  vijiapayati yajurveda ¥
samavedamatharvanam caturthamitihasapuranam pancamam vedanam vedam
pitrya¥ rasim daivam nidhim vakovakyamekayanam devavidyam brahmavidyam
bhatavidyam ksatravidyam sarpadevajanavidyam divam ca prthivim ca vayum
cakasam cadpasca tejasca deva ¥Sca manusya¥sca paSi¥sca vaya¥si ca
trnavanaspatinsvapadanyakitapatangapipilakam dharmam cadharmam ca satyam
canrtam ca sadhu casadhu ca hrdayajnam cahrdayajiam ca yadvai
vannabhavisyanna dharmo nadharmo vyajnapayisyanna satyam nanrtam na sadhu
nasadhu na hrdayajino nahrdayajio vagevaitatsarvam vijnapayati vacamupassveti

Il 11

vagvava | vagiti indriyam jihvamuladisvastasu sthanesu sthitam
varnanamabhivyanjakam | varnasca nameti namno vagbhuyasityucyate | karyaddhi
karanam bhuyo drstam loke — yatha putratpita, tadvat | katham ca vannamno
bhuyasiti, aha — vagva rgvedam vijnapayati — ayam rgveda iti | tatha
yajurvedamityadi samanam | hrdayajnam hrdayapriyam ; tadviparitamahrdayajnam |
yat yadi van nabhavisyat dharmadi na vyajnapayisyat , vagabhave adhyayanabhavah
adhyayanabhave tadarthasravanabhavah tacchravanabhave dharmadi na
vyajnapayisyat na vijnatamabhavisyadityarthah | tasmat vagevaitat Sabdoccaranena
sarvam vijnapayati | atah bhuyasi vannamnah | tasmadvacam brahmetyupassva ||

sa yo vacam brahmetyupaste yavadvaco gatam tatrasya yathakamacaro bhavati yo
vacam brahmetyupaste’sti bhagavo vaco bhiiya iti vaco vava bhiiyo’stiti tanme
bhagavanbravitviti || 2 ||

samanamanyat ||

iti dvitiyakhandabhasyam ||

trtiyah khandah

mano vava vaco bhiyo yatha vai dve vamalake dve va kole dvau vaksau
mustiranubhavatyevam vacam ca nama ca mano’nubhavati sa yada manasa
manasyati mantranadhiyiyetyathadhite karmani kurviyetyatha kurute putramsca

pasiims$cetcheyetyathecchata imam ca lokamamum cetcheyetyathecchate mano

hyatma mano hi loko mano hi brahma mana upassveti || 1 ||



manah manasyanavisistamantahkaranam vacah bhuyah | taddhi manasyanavyaparavat
vacam vaktavye prerayati | tena vak manasyantarbhavati | yacca yasminnantarbhavati
tattasya vyapakatvat tato bhuyo bhavati | yatha vai loke dve va amalake phale dve
va kole badaraphale dvau va aksau vibhitakaphale mustiranubhavati mustiste phale
vyapnoti mustau hi te antarbhavatah, evam vacam ca nama ca amalakadivat
mano’nubhavati | sa yada purusah yasminkale manasa antahkaranena manasyati,
manasyanam vivaksabuddhih, katham mantran adhiyiya uccarayeyam — ityevam
vivaksam krtva athadhite | tatha karmani kurviyeti cikirsabuddhim krtva atha kurute |
putrams$ca pasumsca iccheyeti prapticcham krtva tatpraptyupayanusthanena
athecchate, putradinprapnotityarthah | tatha imam ca lokam amum ca upayena
iccheyeti tatpraptyupayanusthanena athecchate prapnoti | mano hi atma, atmanah
kartrtvam bhoktrtvam ca sati manasi nanyatheti mano hi atmetyucyate | mano hi
lokah, satyeva hi manasi loko bhavati tatpraptyupayanusthanam ca iti mano hi lokah
yasmat , tasmanmano hi brahma | yata evam tasmanmana upassveti ||

sa yo mano brahmetyupaste yavanmanaso gatam tatrasya yathakamacaro bhavati
yo mano brahmetyupaste’sti bhagavo manaso bhiiya iti manaso vava bhuyo’stiti
tanme bhagavanbravitviti || 2 ||

sa yo mana ityadi samanam ||

iti trtiyakhandabhasyam ||
caturthah khandah

sankalpo vava manaso bhiiyanyada vai sankalpayate’tha manasyatyatha

vacamirayati tamu namnirayati namni mantra ekam bhavanti mantresu karmani

Il 11

sankalpo vava manaso bhuyan | sankalpo’pi manasyanavat antahkaranavrttih,
kartavyakartavyavisayavibhagena samarthanam | vibhagena hi samarthite visaye
cikirsabuddhih manasyananantaram bhavati | katham ? vyada vai sankalpayate
kartavyadivisayanvibhajate — idam kartum yuktam idam kartumayuktamiti, atha
manasyati mantranadhiyiyetyadi | atha anantaram vacam irayati mantradyuccarane |
tam ca vacam u namni namoccarananimittam vivaksam krtva irayati | namni

namasamanye mantrah SabdaviSesah santah ekam bhavanti antarbhavantityarthah |



samanye hi viSesah antarbhavati | mantresu karmanyekam bhavanti | man-
traprakasitani karmani kriyante, na aman-trakamasti karma | yaddhi man-
traprakasanena labdhasattakam sat karma, brahmanenedam kartavyam asmai
phalayeti vidhiyate, yapyutpattirbrahmanesu karmanam drSyate, sapi mantresu
labdhasattakanameva karmanam spastikaranam | na hi mantraprakasitam karma
kincit brahmane utpannam drSyate | trayivihitam karmeti prasiddham Iloke ;
trayiSabdasca rgyajuhsamasamakhya | mantresu karmani kavayo yanyapasyan — iti
ca atharvane | tasmadyuktam mantresu karmanyekam bhavantiti ||

tani ha va etani sankalpaikayanani sankalpatmakani sankalpe pratisthitani
samaklrptam dyavaprthivi samakalpetam vayu$cakasam ca samakalpantapasca
tejaSca tesa¥ san-klrtyai varsa¥ sankalpate varsasya sanklrptyd anna ¥
sankalpate’nnasya san-kirtyai pranah sankalpante pranana ¥ san-klrtyai mantrah
sankalpante mantrana ¥ san-klrtyai karmani sankalpante karmana ¥ san-klrtyai
lokah sankalpate lokasya san-klrtyai sarva ¥ sankalpate sa esa sankalpah
sankalpamupassveti || 2 ||

tani ha va etani manaadini sankalpaikayanani sankalpah eko ayanam gamanam
pralayah yesam tani sankalpaikayanani, sankalpatmakani utpattau, sankalpe
pratisthitani sthitau | samaklrpatam sankalpam krtavatyaviva hi dyau$ca prthivi ca
dyavaprthivi, dyavaprthivyau niscale laksyete | tatha samakalpetam vayuscakasam ca
etavapi sankalpam krtavantaviva | tatha samakalpanta apasca tejasca, svena rupena
niscalani laksyante | yatastesam dyavaprthivyadinam san-Klrptyai sankalpanimittam
varsam sankalpate samarthibhavati | tatha varsasya san-klrptyai sankalpanimittam
annam sankalpate | vrsterhi annam bhavati | annasya san-klrptyai pranah
sankalpante | annamaya hi pranah annopasthambhakah | ‘annam dama’ (br. u. 2 |
2| 1)iti hi Srutih | tesam san-klrtyai mantrah sankalpante | pranavanhi
mantranadhite nabalah | mantranam hi san-klrptyai karmanyagnihotradini
sankalpante anusthiyamanani man-traprakasitani samarthibhavanti phalaya | tato
lokah phalam sankalpate karmakartrsamavayitaya samarthibhavatityarthah | lokasya

san-klrtyai sarvam jagat sankalpate svartupavaikalyaya | etaddhidam sarvam jagat



yatphalavasanam tatsarvam sankalpamulam | atah viSistah sa esa sankalpah | atah
sankalpamupassva — ityuktva phalamaha tadupasakasya ||

sa yah sankalpam brahmetyupaste sanklrptanvai sa lokandhruvandhruvah
pratisthitan pratisthito’vyathamananavyathamano’bhisidhyati yavatsankalpasya
gatam tatrasya yathakamacaro bhavati yah sankalpam brahmetyupaste’sti
bhagavah sankalpadbhuya iti sankalpadvava bhiiyo’stiti tanme bhagavanbravitviti
I3l

sa yah sankalpam brahmeti brahmabuddhya upaste, san-klrptanvai dhatra asyeme
lokah phalamiti klrptan samarthitan sankalpitan sa vidvan dhruvan nityan
atyantadhruvapeksaya, dhruvasca svayam , lokino hi adhruvatve Iloke
dhruvaklrptirvyartheti dhruvah san pratisthitanupakaranasampannanityarthah,
pasuputradibhih pratitisthatiti darsanat , svayam ca pratisthitah
atmiyopakaranasampannah avyathamanat amitraditrasarahitan avyathamanasca
svayam abhisidhyati abhiprapnotityarthah | yavatsankalpasya gatam sankalpagocarah
tatrasya yathakamacaro bhavati, atmanah sankalpasya, na tu sarvesam sankalpasyeti,
uttaraphalavirodhat | yah sankalpam brahmetyupaste ityadi purvavat ||

iti caturthakhandabhasyam ||

pancamah khandah

cittam vava sankalpadbhiiyo vyada vai cetayate’tha sankalpayate’tha
manasyatyatha vacamirayati tamu namnirayati namni mantra ekam bhavanti
mantresu karmani || 1 ||

cittam vava sankalpadbhuyah | cittam cetayitrtvam praptakalanurapabodhavattvam
atitanagatavisayaprayojananiripanasamarthyam ca, tatsankalpadapi bhuayah | katham
? yada vai praptam vastu idamevam praptamiti cetayate, tada tadadanaya va apohaya
va atha sankalpayate atha manasyatityadi purvavat ||

tani ha va etani cittaikayanani cittatmani citte pratisthitani tasmadyadyapi
bahuvidacitto bhavati nayamastityevainamahuryadayam veda vyadva ayam
vidvannetthamacittah  syadityatha yadyalpaviccittavanbhavati tasma evota
SuSriisante  cittam  hyevaisamekayanam  cittamatma  cittam  pratistha

cittamupassveti || 2 ||



tani sankalpadini karmaphalantani cittaikayanani cittatmani cittotpattini citte
pratisthitani cittasthitanityapi purvavat | kifca cittasya mahatmyam | yasmaccittam
sankalpadimilam , tasmat yadyapi bahuvit bahusastradiparijnanavansan acitto
bhavati praptadicetayitrtvasamarthyavirahito bhavati, tam nipunah laukikah
nayamasti vidyamano’pyasatsama eveti enamahuh | yaccayam Kkincit Sastradi veda
Srutavan tadapyasya vrthaiveti kathayanti | kasmat ? yadyayam vidvansyat
itthamevamacitto na syat , tasmadasya Srutamapyasrutamevetyahurityarthah | atha
alpavidapi yadi cittavanbhavati tasma etasmai taduktarthagrahanayaiva uta api
Susrisante  Srotumicchanti  tasmacca | cittam  hyevaisam  sankalpadinam
ekayanamityadi purvavat ||

sa yascittam brahmetyupaste citanvai sa lokandhruvandhruvah
pratisthitanpratisthito’vyathamananavyathamano’bhisidhyati yavaccittasya gatam
tatrasya yathakamacaro bhavati yascittam brahmetyupaste’sti
bhagavascittadbhiiya iti cittadvava bhiiyo’stiti tanme bhagavanbravitviti || 3 ||

citan upacitanbuddhimadgunaih sa cittopasakah dhruvanityadi ca uktartham ||

iti pancamakhandabhasyam ||

sasthah khandah

dhyanam vava cittadbhiiyo dhyayativa prthivi dhyayativantariksam dhyayativa
dyaurdhyayantivapo dhyayantiva parvata devamanusyastasmadya iha manusyanam
mahattam prapnuvanti dhyanapadams$a ivaiva te bhavantyatha ye’lpah kalahinah
piSuna upavadinaste’tha ye prabhavo dhyanapadamsa ivaiva te bhavanti
dhyanamupassveti || 1 ||

sa yo dhyanam brahmetyupaste yavaddhyanasya gatam tatrasya yathakamacaro
bhavati yo dhyanam brahmetyupaste’sti bhagavo dhyanadbhiiya iti dhyanadvava
bhiiyo’stiti tanme bhagavanbravitviti || 2 ||

dhyanam vava cittadbhtiyah | dhyanam nama s$astroktadevatadyalambanesvacalah
bhinnajatiyairanantaritah pratyayasantanah, ekagrateti yamahuh | drSyate ca
dhyanasya mahatmyam phalatah | katham ? yatha yogi dhyayanni$calo bhavati
dhyanaphalalabhe, evam dhyayativa niscala drsyate prthivi |

dhyayativantariksamityadi samanamanyat | devasca manusyasca devamanusyah



manusya eva va devasamah devamanusyah Samadigunasampannah manusyah
devasvaripam na jahatityarthah | yasmadevam viSistam dhyanam , tasmat ya iha
loke manusyanameva dhanairvidyaya gunairva mahattam mahattvam prapnuvanti
dhanadimahattvahetum labhanta ityarthah | dhyanapadamsa iva dhyanasya
apadanam apadah dhyanaphalalabha ityetat , tasyamSah avayavah kala
kaciddhyanaphalalabhakalavanta ivaivetyarthah | te bhavanti niScala iva laksyante na
ksudra iva | atha ye punaralpah ksudrah kincidapi dhanadimahattvaikade$amapraptah
te purvoktaviparitah kalahinah kalahasilah pisunah paradosodbhasakah upavadinah
paradosam samipyayuktameva vaditum $ilam yesam te upavadina$ca bhavanti | atha
ye mahattvam praptah dhanadinimittam te anyanprati prabhavantiti prabhavah
vidyacaryaraje$§varadayo dhyanapadamsa ivetyadyuktartham | atah dr$yate dhyanasya
mahattvam phalatah ; atah bhuyascittat ; atastadupassva ityadyuktartham ||

iti sasthakhandabhasyam ||

saptamah khandah

vijnanam vava dhyanadbhiiyo vijianena va rgvedam vijanati vyajurveda ¥
samavedamatharvanam caturthamitihasapuranam pancamam vedanam vedam
pitrya¥ rasim daivam nidhim vakovakyamekayanam devavidyam brahmavidyam
bhiutavidyam ksattravidyam naksatravidya ¥ sarpadevajanavidyam divam ca
prthivim ca vayum cakasam capasca tejasca deva ¥S$ca manusya ¥Sca pasiu¥sca
vaya¥si ca trnavanaspatinchvapadanyakitapatangapipilakam dharmam cadharmam
ca satyam canrtam ca sadhu casadhu ca hrdayajfiam cahrdayajniam cannam ca
rasam cemam ca lokamamum ca vijhanenaiva vijanati vijnanamupassveti || 1 ||
vijnanam vava dhyanadbhuyah | vijnanam $astrarthavisayam jnanam tasya
dhyanakaranatvat dhyanadbhuyastvam | katham ca tasya bhuyastvamiti, aha —
vijnanena vai rgvedam vijanati ayamrgveda iti pramanataya yasyarthajnanam
dhyanakaranam | tatha vyajurvedamityadi | kinca pasvadimsca dharmadharmau
sastrasiddhau sadhvasadhuni lokatah smarte va drstavisayam ca sarvam vijianenaiva
vijanatityarthah | tasmadyuktam dhyanadvijnanasya bhuyastvam | ato

vijnanamupassveti ||



sa yo vijianam brahmetyupaste vijidnavato vai sa lokamjfianavato’bhisidhyati
yavadvijnanasya gatam tatrasya yathakamacaro bhavati yo vijianam
brahmetyupaste’sti bhagavo vijianadbhiiya iti vijianadvava bhiiyo’stiti tanme
bhagavanbravitviti || 2 ||

Srnu upasanaphalam vijianavatah | vijnanam vyesu lokesu tanvijnanavato lokan
jnanavatasca abhisidhyati abhiprapnoti | vijhanam $astrarthavisayam jnanam |,
anyavisayam naipunyam , tadvadbhiryuktamllokanprapnotityarthah |
yavadvijnanasyetyadi purvavat ||

iti saptamakhandabhasyam ||

astamah khandah

balam vava vijidnadbhiiyo’pi ha Satam vijidnavatameko balavanakampayate sa
yada bali bhavatyathotthata bhavatyuttisthanparicarita bhavati paricarannupasatta
bhavatyupasidandrasta bhavati Srota bhavati manta bhavati boddha bhavati karta
bhavati vijiata bhavati balena vai prthivi tisthati balenantariksam balena
dyaurbalena parvata balena devamanusya balena paSavasca vayamsi ca
trnavanaspatayah $vapadanyakitapatangapipilakam balena lokastisthati
balamupassveti || 1 ||

sa yo balam brahmetyupaste yavadbalasya gatam tatrasya yathakamacaro bhavati
yo balam brahmetyupaste’sti bhagavo baladbhiiya iti baladvava bhiiyo’stiti tanme
bhagavanbravitviti || 2 ||

balam vava vijnanadbhuyah | balamityannopayogajanitam manaso vijieye
pratibhanasamarthyam | anasanadrgadini ‘na vai ma pratibhanti bho’ (cha. u. 6 | 7 |
2) iti Sruteh | Sarire’pi tadevotthanadisamarthyam yasmadvijnanavatam
Satamapyekah prani balavanakampayate yatha hasti matto manusyanam S$atam
samuditamapi | yasmadevamannadyupayoganimittam balam , tasmatsa purusah yada
bali balena  tadvanbhavati  athotthata  utthanasya  karta  uttisthamsca
gurinamacaryasya ca paricarita paricaranasya Susrusayah karta bhavati paricaran
upasatta tesam samipago’ntarangah priyo bhavatityarthah | upasidam$ca samipyam
gacchan ekagrataya acaryasyanyasya ca upadestuh gurordrasta bhavati |

tatastaduktasya Srota bhavati | tata idamebhiruktam evamupapadyata ityupapattito

manta bhavati ; manvanasca boddha bhavati evamevedamiti | tata evam niScitya
taduktarthasya karta anusthata bhavati vijnata anusthanaphalasyanubhavita
bhavatityarthah | kinca balasya mahatmyam — balena vai prthivi tisthatityadi
rjvartham ||

iti astamakhandabhasyam ||
navamah khandah

annam vava baladbhiiyastasmadyadyapi dasa  ratrirna$niyadyadyu ha
jivedathavadrastasrotamantaboddhakartavijiata =~ bhavatyathannasyayai  drasta
bhavati $rota bhavati mantd bhavati boddha bhavati karta bhavati vijhata
bhavatyannamupassveti || 1 ||

annam vava baladbhuyah, balahetutvat | kathamannasya balahetutvamiti, ucyate —
yasmadbalakaranamannam , tasmat vadyapi kasciddasa ratrirnasniyat
so’nnopayoganimittasya balasya hanya mriyate ; yadyu ha jivet — drSyante hi
masamapyanas$nanto jivantah — athava sa jivannapi adrasta bhavati gurorapi, tata
eva asrotetyadi purvaviparitam sarvam bhavati | atha yada bahunyahanyana$itah
darsanadikriyasvasamarthah san annasyayi, agamanam ayah annasya
praptirityarthah, sah yasya vidyate so’nnasyayi | ayai ityetadvarnavyatyayena | atha
annasyaya ityapi pathe evamevarthah, drastetyadikaryasravanat | drSyate hi
annopayoge dar$anadisamarthyam , na tadapraptau ; ato’nnamupassveti ||

sa yo’'nnam brahmetyupaste’'nnavato vai sa lokanpanavato’bhisidhyati
yavadannasya gatam tatrasya yathakamacaro bhavati yo’nnam brahmetyupaste’sti
bhagavo’nnadbhiiya ityannadvava bhiiyo’stiti tanme bhagavanbravitviti || 2 ||
phalam ca annavatah prabhutannanvai sa lokan panavatah prabhatodakamsca
annapanayornityasambandhat lokanabhisidhyati | samanamanyat ||

iti navamakhandabhasyam ||
dasamah khandah

apo vavannadbhiyastasmadyada suvrstirna bhavati vyadhiyante prana annam ka
niyo bhavisyatityatha yada suvrstirbhavatyanandinah prana bhavantyannam bahu

bhavigyatityapa evema mirta yeyam prthivi yadantariksam yaddyauryatparvata

yaddevamanusya yatpasavasca vaya ¥si ca trnavanaspatayah
svapadanyakitapatangapipilakamapa evema mirta apa upassveti || 1 ||

apo vava annadbhuyasya annakaranatvat | yasmadevam tasmat yada yasminkale
suvrstih sasyahita $obhana vrstih na bhavati, tada vyadhiyante prana duhkhino
bhavanti | kimnimittamiti, aha — annamasminsamvatsare nah kaniyah alpataram
bhavisyatiti | atha punaryada suvrstirbhavati, tada anandinah sukhinah hrstah pranah
praninah bhavanti annam bahu prabhutam bhavisyatiti | apsambhavatvanmurtasya
annasya apa evema murtah murtabhedakaraparinata iti murtah — yeyam prthivi
yadantamriksamityadi | apa evema murtah ; atah apa upassveti ||

sa yo’po brahmetyupasta apnoti sarvankama ¥strptimanbhavati yavadapam gatam
tatrasya yathakamacaro bhavati yo’po brahmetyupaste’sti bhagavo’dbhyo bhiya
ityadbhyo vava bhuyo’stiti tanme bhagavanbravitviti || 2 ||

phalam — sa yah apo brahmetyupaste apnoti sarvankaman kamyanmdurtimato
visayanityarthah | apsambhavatvacca trpterambupasanattrptimamsca  bhavati |
samanamanyat ||

iti dasamakhandabhasyam ||

ekadasah khandah

tejo vavadbhyo bhiyastadva etadviayumagrhyakasamabhitapati tadahurniSocati
nitapati varsisyati va iti teja eva tatpurvam darSayitvathapah srjate
tadetadiirdhvabhisca tirascibhisca vidyudbhirahradascaranti tasmadahurvidyotate
stanayati varsisyati va iti teja eva tatpurvam dar$ayitvathapah srjate teja upassveti

Il 11

tejo vava adbhyo bhuayah, tejaso’pkaranatvat | kathamapkaranatvamiti, aha —
yasmadabyonistejah, tasmat tadva etattejo vayumagrhya avastabhya svatmana
niScalikrtya vayum akasamabhitapati akasamabhivyapnuvattapati yada, tada
ahurlaukikah — niSocati santapati samanyena jagat , nitapati dehan , ato varsisyati
vai iti | prasiddham hi loke karanamabhyudyatam drstavatah karyam bhavisyatiti
vijnanam | teja eva tatpurvamatmanamudbhitam darsayitva atha anantaram apah
srjate, atah apsrastrtvadbhuyo’dbhyastejah | kincanyat , tadetatteja eva

stanayitnuripena varsaheturbhavati | katham ? drdhvabhisca urdhvagabhih

vidyudbhih tirascibhi$ca tiryaggatabhisca saha ahradah stanayanasabdascaranti |
tasmattaddarsanadahurlaukikah — vidyotate stanayati,  varsisyati  vai
ityadyuktartham | atasteja upassveti ||

sa yastejo brahmetyupaste tejasvi vai sa tejasvato
lokanbhasvato’pahatatamaskanabhisidhyati yavattejaso gatam tatrasya
yathakamacaro bhavati yastejo brahmetyupaste’sti bhagavastejaso bhiya iti tejaso
vava bhiiyo’stiti tanme bhagavanbravitviti || 2 ||

tasya tejasa upasanaphalam — tejasvi vai bhavati | tejasvata eva ca lokanbhasvatah
prakasavatah apahatatamaskan bahyadhyatmikajnanadyapanitatamaskan
abhisidhyati | rjvarthamanyat ||

iti ekadasakhandabhasyam ||

dvadasah khandah

akaso vava tejaso bhiiyanakase vai siiryacandramasavubhau
vidyunnaksatranyagnirakasenahvayatyakasena S$rnotyakasena pratiSrnotyakase
ramata akdse na ramata akase jayata akaSamabhijayata akasamupassveti || 1 ||
akaso vava tejaso bhayan , vayusahitasya tejasah karanatvadvyomnah | ‘vayumagrhya’
(cha. u. 7 | 11 | 1) iti tejasa sahoktah vayuriti prthagiha noktastejasah | karanam hi
loke karyadbhuyo drstam — yatha ghatadibhyo mrt , tatha akaso vayusahitasya
tejasah karanamiti tato bhuyan | katham ? akase wvai suryacandramasavubhau
tejoripau vidyunnaksatranyagniSca tejorapanyakase’ntah | vyacca vyasyantarvarti
tadalpam , bhuya itarat | kinca akasena ahvayati ca anyamanyah ; ahutascetarah
akasena $rnoti ; anyoktam ca $abdam anyah pratiSrnoti ; akase ramate
kridatyanyonyam sarvah ; tatha ca ramate ca akase bandhvadiviyoge ; akase jayate,
na murtenavastabdhe | tatha akasamabhi laksya ankuradi jayate, na pratilomam |
atah akasamupassva ||

sa ya akasam brahmetyupasta akasavato vai sa
lokanprakasavato’sambadhanurugayavato’bhisidhyati yavadakasasya gatam
tatrasya yathakamacaro bhavati ya akasam brahmetyupaste’sti bhagava

akasadbhiiya ityakasadvava bhiyo’stiti tanme bhagavanbravitviti || 2 ||

phalam $rmmu — akasavato vai vistarayuktansa vidvamllokanprakasavatah,
prakasakasayornityasambandhatprakasavatasca  lokanasambadhan  sambadhanam
sambadhah sambadho’nyonyapida tadrahitanasambadhan urugayavatah
vistirnagatinvistirnapracaramllokan abhisidhyati | yavadakasasyetyadyuktartham ||

iti dvadasakhandabhasyam ||

trayodasah khandah

smaro vavakasadbhiiyastasmadyadyapi bahava asiranna smaranto naiva te kafcana
Srnuyurna manviranna vijaniranyada vava te smareyuratha $rnuyuratha
manvirannatha vijaniransmarena vai putranvijanati smarena
pasunsmaramupassveti || 1 ||

sa yah smaram brahmetyupaste yavatsmarasya gatam tatrasya yathakamacaro
bhavati yah smaram brahmetyupaste’sti bhagavah smaradbhiiya iti smaradvava
bhiiyo’stiti tanme bhagavanbravitviti || 2 ||

smaro vava akasadbhuiyah, smaranam smaro’ntahkaranadharmah, sa akasadbhuyaniti
drastavyam lingavyatyayena | smartuh smarane hi sati akasadi sarvamarthavat |,
smaranavato bhogyatvat | asati tu smarane sadapyasadeva, sattvakaryabhavat | napi
sattvam smrtyabhave Sakyamakasadinamavagantumityatah smaranasya
akasadbhuyastvam | drsyate hi loke smaranasya bhiyastvam yasmat , tasmadyadyapi
samudita bahava ekasminnasiran upavi$eyuh, te tatra asinah anyonyabhasitamapi na
smaranta$cetsyuh, naiva te kancana Sabdam $rnuyuh ; tathd na manviran |,
mantavyam cetsmareyuh tada manviran , smrtyabhavanna manviran ; tatha na
vijaniran | yada vava te smareyurmantavyam vijnatavyam Srotavyam ca, atha srnuyuh
atha manviran atha vijaniran | tatha smarena vai — mama putra ete — iti
putranvijanati, smarena pasiun | ato bhuyastvatsmaramupassveti | uktarthamanyat ||

iti trayodasakhandabhasyam ||
caturdasah khandah

asa vava smaradbhiiyasyaseddho vai smaro mantranadhite karmani kurute
putra¥sca pasit ¥scecchata imam ca lokamamum cecchata asamupassveti || 1 ||
asa vava smaradbhiyasi, asa apraptavastvakanksa, asa trsna kama iti yamahuh
paryayaih ; sa ca smaradbhuyasi | katham ? asaya hi antahkaranasthaya smarati

smartavyam | asavisayarupam smaran asau smaro bhavati | atah aseddhah asaya
abhivardhitah smarabhutah smaran rgadinmantranadhite ; adhitya ca tadartham
brahmanebhyo vidhim$ca $rutva karmani kurute tatphalasayaiva ; putramsca
pasumsca karmaphalabhatan icchate abhivanchati ; asayaiva
tatsadhananyanutisthati | imam ca lokam aseddha eva smaran
lokasangrahahetubhiricchate | amum ca lokam aseddhah smaran
tatsadhananusthanena icchate | atah asarasanavabaddham
smarakasadinamaparyantam jagaccakribhatam pratiprani | atah asayah smaradapi
bhiyastvamityata as§amupassva ||

sa ya asam brahmetyupasta asayasya sarve kamah samrdhyantyamogha hasyasiso
bhavanti yavadasaya gatam tatrasya yathakamacaro bhavati ya asam
brahmetyupaste’sti bhagava asaya bhiya ityasaya vava bhiyo’stiti tanme
bhagavanbravitviti || 2 ||

yastvasam brahmetyupaste $rnu tasya phalam — asaya sadopasitaya asyopasakasya
sarve kamah samrdhyanti samrddhim gacchanti | amogha ha asya asisah prarthanah
sarvah bhavanti ; yatprarthitam sarvam tadavasyam bhavatityarthah | yavadasaya
gatamityadi purvavat ||

iti caturdasakhandabhasyam ||

pancadasah khandah

prano va asaya bhiiyanyatha va ara nabhau samarpita evamasminprane sarvam
samarpitam pranah pranena yati pranah pranam dadati pranaya dadati prano ha
pita prano mata prano bhrata pranah svasa prana acaryah prano brahmanah || 1

|

namopakramamasantam karyakaranatvena nimittanaimittikatvena ca
uttarottarabhuyastaya avasthitam smrtinimittasadbhavamasarasanapasairvipasitam
sarvam sarvato bisamiva tantubhiryasminprane samarpitam , yena ca sarvato vyapina
antarbahirgatena sitre manigana iva sutrena grathitam vidhrtam ca, sa esa prano
va asaya bhuyan | kathamasya bhuyastvamiti, aha drstantena samarthayan
tadbhiiyastvam — vyatha vai loke rathacakrasya arah rathanabhau samarpitah

samprotah sampraves$ita ityetat , evamasmimllingasanghatartpe prane prajnatmani

daihike mukhye — vyasminpara devata namartpavyakaranaya adarsadau
pratibimbavajjivena atmana anupravista ; yasca maharajasyeva
sarvadhikarisvarasya, ‘kasminnvahamutkranta  utkranto  bhavisyami  kasminva
pratisthite pratisthasyamiti sa pranamasrjata’ (pra. u. 6 | 3) (pra. u. 6 | 4) iti Sruteh
; yastu cchayevanugata i$varam , ‘tadyatha rathasyaresu nemirarpito nabhavara
arpita evamevaita bhutamatrah prajnamatrasvarpitah prajnamatrah prane’rpitah sa
esa prana eva prajnatma’ (kau. u. 3 | 9) iti kausitakinam — ata evamasminprane
sarvam yathoktam samarpitam | atah sa esa prano’paratantrah pranena svasaktyaiva
yati, nanyakrtam gamanadikriyasvasya samarthyamityarthah | sarvam
kriyakarakaphalabhedajatam prana eva, na pranadbahirbhutamastiti prakaranarthah |
pranah pranam dadati | yaddadati tatsvatmabhutameva | yasmai dadati tadapi
pranayaiva | atah pitradyakhyo’pi prana eva ||

sa yadi pitaram va mataram va bhrataram va svasaram vacaryam va brahmanam
va kincidbhrsamiva pratyaha dhiktvastvityevainamahuh pitrha vai tvamasi

matrha vai tvamasi bhratrha vai tvamasi svasrha vai tvamasyacaryaha vai

tvamasi brahmanaha vai tvamasiti || 2 ||

katham pitradiSabdanam prasiddharthotsargena pranavisayatvamiti, ucyate — sati
prane pitradisu pitradiSsabdaprayogat tadutkrantau ca prayogabhavat | katham
taditi, aha — sa yah kascitpitradinamanyatamam yadi tam bhrsamiva
tadananurtupamiva kincidvacanam tvankaradiyuktam pratyaha, tadainam par$vastha
ahuh vivekinah — dhiktva astu dhigastu tvamityevam | pitrham vai tvam
piturhantetyadi ||

atha yadyapyenanutkrantaprananchiilena samasam vyatisandahennaivainam
briyuh pitrhasiti na matrhasiti na bhratrhasiti na svasrhasiti nacaryahasiti na
brahmanahasiti || 3 ||

atha enaneva utkrantapranan tyaktadehanathan yadyapi $tlena samasam samasya
vyatisandahet vyatyasya sandahet , evamapyatikraram karma
samasavyatyasadiprakarena dahanalaksanam taddehasambaddhameva kurvanam
naivainam bruayuh pitrhetyadi | tasmadanvayavyatirekabhyamavagamyate

etatpitradyakhyo’pi prana eveti ||

prano hyevaitani sarvani bhavati sa va esa evam pasyannevam manvana evam
vijanannativadi bhavati tam cedbriyurativadyasityativadyasmiti

brityannapahnuvita || 4 ||

tasmat prano hyevaitani pitradini sarvani bhavati calani sthirani ca | sa va esa
pranavidevam yathoktaprakarena pasyan phalato anubhavan evam manvanah
upapattibhiscintayan evam vijanan upapattibhih samyojya evameveti niScayam
kurvannityarthah | mananavijnanabhyam hi sambhtitah $astrartho niscito drsto
bhavet | ata evam pasyan ativadi bhavati namadyasantamatitya vadanasilo
bhavatityarthah | tam cedbriyuh tam brahmadistambaparyantasya hi jagatah prana
atma ahamiti bruvanam yadi bruyuh ativadyasiti, badham ativadyasmiti bruyat , na
apahnuvita | kasmaddhi asavapahnuvita ? yatpranam sarves§varam ayamahamasmi
ityatmatvenopagatah ||

iti pancadasakhandabhasyam ||

sodasah khandah

sa esa naradah sarvatiSayam pranam svamatmanam sarvatmanam Srutva natah
paramastityupararama, na purvavatkimasti bhagavah pranadbhuya iti papraccha
yatah | tameva vikaranrtabrahmavijnanena paritustamakrtartham
paramarthasatyativadinamatmanam manyamanam yogyam S$isyam
mithyagrahavi§esat vipracyavayan aha bhagavansanatkumarah —

esa tu va ativadati yah satyenativadati so’ham bhagavah satyenativadaniti satyam
tveva vijijhasitavyamiti satyam bhagavo vijijhasa iti || 1 ||

esa tu va ativadati, yamaham vaksyami | na pranavidativadi paramarthatah |
namadyapeksam tu tasyativaditvam | yastu bhumakhyam sarvatikrantam tattvam
paramarthasatyam veda, so’tivadityaha — esa tu va ativadati yah satyena
paramarthasatyavijnanavattaya ativadati | so’ham tvam prapannah bhagavah
satyenativadani ; tatha mam  niyunaktu bhagavan , vyatha aham
satyenativadanityabhiprayah | yadyevam satyenativaditumicchasi, satyameva tu
tavadvijijnasitavyamityukta aha naradah | tathastu tarhi satyam bhagavo vijijhase
viSesena jnatumiccheyam tvatto’hamiti ||

iti sodasakhandabhasyam ||

saptadasah khandah

yada vai vijanatyatha satyam vadati navijanansatyam vadati vijananneva satyam
vadati vijnanam tveva vijijiasitavyamiti vijidnam bhagavo vijijnasa iti || 1 ||

yada vai satyam paramarthatah vijanati — idam paramarthatah satyamiti, tatah
anrtam vikarajatam vacarambhanam hitva sarvavikaravastham sadevaikam satyamiti
tadeva atha vadati vyadvadati | nanu vikaro’pi satyameva, ‘namartpe satyam
tabhyamayam prana$channah’ (br. u. 1 | 6 | 3) ‘prana vai satyam tesamesa satyam’
(br. u. 2 | 1| 20) iti Srutyantarat | satyamuktam satyatvam Srutyantare vikarasya, na
tu paramarthapeksamuktam | kim tarhi ? indriyavisayavisayatvapeksam sacca tyacceti
satyamityuktam taddvarena ca paramarthasatyasyopalabdhirvivaksiteti | ‘prana vai
satyam tesamesa satyam’ (br. u. 2 | 3 | 6) iti ca uktam | ihapi tadistameva | iha tu
pranavisayatparamarthasattyavijnanabhimanadvyutthapya naradam yatsadeva satyam
paramarthato bhumakhyam , tadvijhapayisyamiti esa viSesato vivaksito’rthah |
navijanansatyam vadati’ yastvavijananvadati
so’gnyadisabdenagnyadinparamarthasadripanmanyamano  vadati’ na tu te
rupatrayavyatirekena paramarthatah santi | tatha tanyapi rtupani sadapeksaya naiva
santityato navijanansatyam vadati | vijananneva satyam vadati| na ca
tatsatyavijnanamavijijnasitamaprarthitam jnayata ityaha — vijnanam tveva
vijijnasitavyamiti | yadyevam , vijnanam bhagavo vijijnase iti | evam satyadinam ca
uttarottaranam karotyantanam purvapurvahetutvam vyakhyeyam ||

iti saptadasakhandabhasyam ||

astadasah khandah

yada vai manute’tha vijanati namatva vijanati matvaiva vijanati matistveva
vijijhasitavyeti matim bhagavo vijijiasa iti || 1 ||

yada vai manuta iti | matih mananam tarkah ||

iti astadasakhandabhasyam ||

ekonavim$ah khandah

yada vai Sraddadhatyatha manute nasraddadhanmanute Sraddadhadeva manute

sraddha tveva vijijhasitavyeti sSraddham bhagavo vijijnasa iti || 1 ||

mantavyavisaye adarah astikyabuddhih sraddha ||

iti ekonavims$atitamakhandabhasyam ||

vim$ah khandah

yada vai nististhatyatha $raddadhati nanististhanchraddadhati nististhanneva
nistha gurususrusaditatparatvam brahmavijnanaya ||

iti vim$atitamakhandabhasyam ||

ekavimsah khandah

yada vai karotyatha nististhati nakrtva nististhati krtvaiva nististhati krtistveva
vijijhasitavyeti krtim bhagavo vijijnasa iti || 1 ||

yada vai karoti | krtih indriyasamyamah cittaikagratakaranam ca | satyam hi tasyam
nisthadini yathoktani bhavanti vijnanavasanani ||

iti ekavimsakhandabhasyam ||

dvavimsah khandah

yada vai sukham labhate’tha karoti nasukham labdhva karoti sukhameva labdhva
karoti sukham tveva vijijiasitavyamiti sukham bhagavo vijijiasa iti || 1 ||

sapi krtih yada sukham labhate sukham niratiSayam vaksyamanam labdhavyam
mayeti manyate tada bhavatityarthah | yatha drstaphalasukha krtih tathehapi
nasukham labdhva karoti | bhavisyadapi phalam labdhvetyucyate, taduddisya
pravrttyupapatteh | athedanim krtyadisuttarottaresu satsu satyam svayameva
pratibhasata iti na tadvijnanaya prthagyatnah karya iti praptam ; tata idamucyate
— sukham tveva  vijijnasitavyamityadi | sukham  bhagavo  vijijhasa
ityabhimukhibhutaya aha ||

idi dvavim$akhandabhasyam ||

trayovims$ah khandah

yo vai bhuima tatsukham nalpe sukhamasti bhiimaiva sukham bhama tveva
vijijiasitavya iti bhimanam bhagavo vijijiasa iti || 1 ||

yo vai bhuma mahat niratiSayam bahviti paryayah, tatsukham |

tato’rvaksatiSayatvadalpam | atastasminnalpe sukham nasti,

alpasyadhikatrsnahetutvat | trsna ca duhkhabijam | na hi duhkhabijam sukham
drstam jvaradi loke | tasmadyuktam nalpe sukhamastiti | ato bhtiimaiva sukham |
trsnadiduhkhabijatvasambhavadbhtimnah ||

iti trayovim$akhandabhasyam ||

caturvim$ah khandah

yatra nanyatpasyati nanyacchrnoti nanyadvijanati sa bhiimatha
yatranyatpasyatyanyacchrnotyanyadvijanati tadalpam yo vai bhima
tadamrtamatha yadalpam tanmartya ¥ sa bhagavah kasminpratisthita iti sve
mahimni yadi va na mahimniti || 1 ||

kimlaksano’sau ~ bhumeti, aha — vyatra  yasminbhumni  tattve na
anyaddrastavyamanyena karanena drasta anyo vibhakto drSyatpasyati | tatha
nanyacchrnoti | namarupayorevantarbhavadvisayabhedasya  tadgrahakayoreveha
darsanasravanayorgrahanam anyesam ca upalaksanarthatvena | mananam tu
atroktam drastavyam nanyanmanuta iti, prayaso mananapurvakatvadvijnanasya |
tatha nanyadvijanati | evamlaksano yah sa bhima | kimatra

prasiddhanyadarsanabhavo bhiumnyucyate nanyatpasyatityadina, atha anyanna

pasyati, atmanam pasyatityetat | kincatah ?
yadyanyadarSanadyabhavamatramityucyate, tada dvaitasamvyavaharavilaksano
bhumetyuktam bhavati | atha anyadarsanaviSesapratisedhena atmanam

pasyatityucyate, tadaikasminneva kriyakarakaphalabhedo’bhyupagato  bhavet |
yadyevam ko dosah syat ? nanvayameva dosah — samsaranivrttih |
kriyakarakaphalabhedo hi samsara iti atmaikatve eva kriyakarakaphalabhedah
samsaravilaksana iti cet , na, atmano nirviSesaikatvabhyupagame
darsanadikriyakarakaphalabhedabhyupagamasya Sabdamatratvat |
anyadarsanadyabhavoktipakse’pi yatra iti anyanna pasyati iti ca viSesane anarthake
syatamiti cet — drSyate hi loke vyatra Sunye grhe’nyanna pasSyatityukte
stambhadinatmanam ca na na paSyatiti gamyate ; evamihapiti cet , na,
tattvamasityekatvopadesadadhikaranadhikartavyabhedanupapatteh | tatha
sadekamevadvitiyam satyamiti sasthe nirdharitatvat | ‘adrS§ye’natmye’ (tai. u. 2 | 7 |

1) ‘na sandr$e tisthati ripamasya’ (tai. na. 1 | 3) ‘vijnataramare kena vijaniyat’ (cha.

u. 2| 4] 14) ityadisrutibhyah svatmani dar$anadyanupapattih | vyatra iti
viSesanamanarthakam praptamiti cet , na, avidyakrtabhedapeksatvat , yatha
satyaikatvadvitiyatvabuddhim prakrtamapeksya sadekamevadvitiyamiti
sankhyadyanarhamapyucyate, evam bhumnyekasminneva vyatra iti viSesanam |
avidyavasthayamanyadar§ananuvadena ca bhumnastadabhavatvalaksanasya
vivaksitatvat nanyatpasyati iti viSesanam | tasmatsamsaravyavaharo bhumni nastiti
samudayarthah | atha  yatravidyavisaye anyo’nyenanyatpasyatiti  tadalpam
avidyakalabhavityarthah ; yatha svapnadr§yam vastu prak prabodhattatkalabhaviti,
tadvat | tata eva tanmartyam vinasi svapnavastuvadeva | tadviparito bhima
yastadamrtam | tacchabdah amrtatvaparah ; sa tarhi evamlaksano bhuma he
bhagavan kasminpratisthita iti uktavantam naradam pratyaha sanatkumarah — sve
mahimniti sve atmiye mahimni mahatmye vibhatau pratisthito bhuma | yadi
pratisthamicchasi kvacit , yadi va paramarthameva prcchasi, na mahimnyapi
pratisthita iti brimah ; apratisthitah anasrito bhuma kvacidapityarthah ||
goasvamiha mahimetyacaksate hastihiranyam dasabharyam ksetranyayatananiti
nahamevam bravimi bravimiti hovacanyo hyanyasminpratisthita iti || 2 ||

yadi svamahimni pratisthitah bhuma, katham tarhyapratistha ucyate ? $rnu—
goasvadiha mahimetyacaksate | gavascasvasca goasvam dvandvaikavadbhavah |
sarvatra gavasvadi mahimeti prasiddham | tadasritah tatpratisthascaitro bhavati
yatha, nahamevam svato’'nyam mahimanamasrito bhuma caitravaditi bravimi, atra
hetutvena anyo hyanyasminpratisthita iti vyavahitena sambandhah | kintvevam
bravimiti ha uvaca — sa evetyadi ||

iti caturvimsakhandabhasyam ||
pancavim$ah khandah
sa evadhastatsa uparistatsa pascatsa purastatsa daksinatah sa uttaratah sa eveda ¥

sarvamityathato’hankaradesa evahamevadhastadahamuparistadaham pa$Scadaham
purastadaham daksinato’hamuttarato’hameveda ¥ sarvamiti || 1 ||

kasmatpunah kvacinna pratisthita iti, ucyate — yasmatsa eva bhuma adhastat na
tadvyatirekenanyadvidyate yasminpratisthitah syat | tathoparistadityadi samanam |

sati bhimno’nyasmin , bhima hi pratisthitah syat ; na tu tadasti | sa eva tu sarvam |

atastasmadasau na kvacitpratisthitah | ‘yatra nanyatpasyati’
ityadhikaranadhikartavyatanirdesat sa evadhastaditi ca paroksanirdesat
drasturjivadanyo bhuma syadityasanka kasyacinma bhuaditi athatah anantaram
ahankaradesah ahankarena adisyata ityahankaradesah |
drasturananyatvadar$anartham bhiumaiva nirdisyate ahankarena
ahamevadhastadityadina ||

athata atmadesa evatmaivadhastadatmoparistadatma pascadatma purastadatma

daksinata atmottarata atmaiveda ¥ sarvamiti sa va esa evam pasyannevam
manvana evam vijanannatmaratiratmakrida atmamithuna atmanandah sa

svaradbhavati tasya sarvesu lokesu kamacaro bhavati atha ye’nyathato

viduranyarajanaste ksayyaloka bhavanti tesa ¥ sarvesu lokesvakamacaro bhavati ||
2

ahankarena dehadisanghato’pyadisyate’vivekibhih ityatah tadasanka ma bhuditi atha
anantaram atmade$ah atmanaiva kevalena satsvarupena §uddhena adiSyate | atmaiva
sarvatah sarvam — ityevam ekamajam sarvato vyomavatpiurnam anyasinyam pasyan
sa va esa vidvan mananavijnanabhyam atmaratih atmanyeva ratih ramanam yasya
so’yamatmaratih | tatha atmakridah | dehamatrasadhanah ratih bahyasadhana krida,
loke stribhih sakhibhiSca kridatiti darSanat | na tatha vidusah ; kim tarhi,
atmavijnananimittamevobhayam bhavatityarthah | mithunam dvandvajanitam sukham
tadapi dvandvanirapeksam vyasya vidusah | tatha atmanandah, $abdadinimittah
anandah avidusam , na tatha asya vidusah ; kim tarhi, atmanimittameva sarvam
sarvada sarvaprakarena ca ; dehajivitabhogadinimittabahyavastunirapeksa ityarthah |
sa evamlaksanah vidvan jivanneva svarajye’bhisiktah patite’pi dehe svaradeva
bhavati | yata evam bhavati, tata eva tasya sarvesu lokesu kamacaro bhavati |
pranadisu puarvabhtmisu ‘tatrasya’ iti tavanmatraparicchinnakamacaratvamuktam |
anyarajatvam ca arthapraptam , satiSayatvat |
yathapraptasvarajyakamacaratvanuvadena tattannivrttirihocyate — sa svaradityadina |
atha punah ye anyatha atah uktadar$anadanyatha vaiparityena yathoktameva va
samyak na viduh, te anyarajanah bhavanti anyah paro raja svami yesam te
anyarajanaste kinca ksayyalokah ksayyo loko yesam te ksayyalokah, bhedadarsanasya

alpavisayatvat , alpam ca tanmartyamityavocama | tasmat ye dvaitadarS$inah te

ksayyalokah svadar$ananurtpyenaiva bhavanti ; ata eva tesam sarvesu
lokesvakamacaro bhavati ||

iti pancavim$akhandabhasyam ||

sadvims$ah khandah

tasya ha va etasyaivam pasyata evam manvanasyaivam vijanata atmatah prana
atmata asatmatah smara atmata akasa atmatasteja atmata apa atmata
avirbhavatirobhavavatmato’nnamatmato balamatmato vijhanamatmato
dhyanamatmatascittamatmatah sankalpa atmato mana atmato vagatmato
namatmato mantra atmatah karmanyatmata evedam sarvamiti || 1 ||

tasya ha va etasyetyadi svarajyapraptasya prakrtasya vidusa ityarthah |
praksadatmavijnanat svatmano’nyasmatsatah
pranadernamantasyotpattipralayavabhutam | sadatmavijnane tu sati idanim svatmata
eva samvrttau | tatha sarvo’pyanyo vyavahara atmata eva vidusah ||

tadesa Sloko na paSyo mrtyum pasyati na rogam nota duhkhata ¥ sarva¥ ha
paSyah pasSyati sarvamapnoti sarvasa iti sa ekadha bhavati tridha bhavati
pancadha saptadha navadha caiva punascaikadasah smrtah $atam ca dasa caikasca
sahasrani ca vi¥$atiraharasuddhau sattvasuddhih sattvasuddhau dhruva smrtih
smrtilambhe sarvagranthinam vipramoksastasmai mrditakasayaya tamasasparam
darsayati bhagavansanatkumarasta ¥ skanda ityacaksate ta ¥ skanda ityacaksate ||
2

kinca tat etasminnarthe esa $lokah mantro’pi bhavati — na pasyah pasyatiti pasyah
yathoktadarsi vidvanityarthah, mrtyum maranam rogam jvaradi duhkhatam
duhkhabhavam capi na paSyati | sarvam ha sarvameva sa pasyah paSyati
atmanameva | sarvam tatah sarvamapnoti sarvasah sarvaprakarairiti | kinca sa vidvan
praksrstiprabhedat ekadhaiva bhavati ; ekadhaiva ca san
tridhadibhedairanantabhedaprakaro bhavati srstikale ; punah samharakale mulameva
svam paramarthikam ekadhabhavam pratipadyate svatan-tra eva — iti vidyam
phalena prarocayan stauti | athedanim yathoktaya vidyayah samyagavabhasakaranam
mukhavabhasakaranasyeva adarsasya viSuddhikaranam sadhanamupadiSyate —

aharasuddhau | ahriyata ityaharah Sabdadivisayavijianam bhokturbhogaya ahriyate |

tasya visayopalabdhilaksanasya vijhanasya suddhih aharasuddhih,
ragadvesamohadosairasamsrstam  visayavijnanamityarthah | tasyamaharasuddhau
satyam tadvato’ntahkaranasya sattvasya Suddhih nairmalyam bhavati | sattvasuddhau
ca satyam yathavagate bhumatmani dhruva avicchinna smrtih avismaranam bhavati |
tasyam ca labdhayam smrtilambhe sati sarvesamavidyakrtanarthapasarapanam
anekajanmantaranubhavabhavanakathinikrtanam hrdayasrayanam granthinam
vipramoksah viSesena pramoksanam vinaso bhavatiti | yata etaduttarottaram
yathoktamaharasuddhimulam tasmatsa karyetyarthah | sarvam $astrarthamasesata
uktva akhyayikamupasamharati $rutih — tasmai mrditakasayaya varksadiriva kasayo
ragadvesadidosah sattvasya rancanarupatvat sah jnanavairagyabhyasarupaksarena
ksalitah mrditah vinasitah yasya naradasya, tasmai yogyaya mrditakasayaya tamasah
avidyalaksanat param paramarthatattvam dar$ayati darSitavanityarthah | ko’sau ?
bhagavan ‘utpattim pralayam caiva bhutanamagatim gatim | vetti vidyamavidyam ca
sa vacyo bhagavaniti’ evamdharma sanatkumarah | tameva sanatkumaram devam
skanda iti acaksate kathayanti tadvidah | dvirvacanamadhyayaparisamaptyartham ||
iti sadvimsakhandabhasyam ||

iti  Srimatparamahamsaparivrajakacaryasya  $rigovindabhagavatpujyapadasisyasya
Srimatchankarabhagavatah  krtau = chandogyopanisadbhasye  saptamo’dhyayah

samaptah ||

